
Enrique Zaldua I NEW YORK 

E
gunkarian idatz dezake­
zu hau», esan dit 29 ur­
teko Elisa Borgattik: 

«Hau egin dutenei gogor eman 
behar diegu. Birrindu egingo di­
tugu». Horra erasoaren ondo­
rengo egunotan estatubatuar 
askoren artean sumatzen den 
sentipena, zorabioak mendeku 
nahiari bidea utzi ondoren. 
Erantzun gogorraren eskaerak 
ugari dira, baita Estatu Batuek 
nazioartean eginiko ekintzak 
kritikatu dituztenen artean ere. 

Sarraskiaren ondorengo egu­
notan, giza tragediaren tamaina 
ez ezik, EEBBek munduan joka­
tzen duten rolean eta planeta­
ren egonkortasun ekonomiko­
an zein politikoan erasoak izan 
dezakeen eragina aztertzen 
hasi da herrialdea. Hainbaten­
tzat zera da ondorio nagusia: II. 
Mundu Gerratik Estatu Batuek 
zuten bortxaezintasun aura gal­
du da. Inbasio sentipenak eta 
irudi ia idilikoaren hausturak 
kutsu mesianikoa hartzen du­
ten erantzunak ekar ditzake: 
«EEBBek beren burua eta mun­
du askea defendatuko dute mal­
tzurkeria ikaragarriz beteriko 
etsai honen aurka», idatzi du 
emakume batek posta elektro­
niko zerrenda batean. 

Halako jarrera oso hedaturik 
dagoela onartu arren, ez dirudi, 
New Yorken behintzat, iritzi na­
gusia dela. Antza denez, halako 
jarrerak Estatu Batuetako beste 
lekuetatik datoz, New Yorkeko 
herritarrengandik baino gehia­
go. Hauek buru-belarri daude 
biktimen familiak laguntzeko, 
beren bizimoduak konpontzeko 
eta nazionalitate zein arraza 
arragoa den hiri zauritu honeta­
ko bizitasuna berreskuratzeko 
lanetan murgilduta. 

Hildakoen omenez 
Bizia galdu dutenekiko elkarta­
sun keinuak, suhiltzaileekikoak 
bereziki, ezin konta ahala dira. 
Gaubeilek eta sostengua adie­
razteko bilkurek ez dute etenik 
izan azken egunotan, eta kale 
kantoi askotan, lekua dagoen 
tokietan edo toki aproposa du­
tenetan, kandelaz beteriko al­
dareak egin dituzte zendu tako­
ak gogoratzeko. Ostiral gauean 
3.000 bat lagunek osaturiko 
manifestazio isila egin zuten 
Brooklyngo Park Slope auzoko 
kaleetan, hirialdeko suhiltzaile­
en egoitzaraino, desagerturik 
dauden bertako 11 gizonei 
omenaldia egiteko. Gauaren 
hotzean, bitartean, F-14 eta F-
15 hegazkinek ortzea orroz be­
tetzen zuten, EEBBetako hain­
bat bandera ikusten ziren haize­
tara buruen gainetik. Han eta 
hemen, Woody Guthrie-ren 
abesti folklorikoak edo God 
Bless America ereserkia abesten 
zuten giza talde txikietan bildu­
rik. Suhiltzaileek Estatu Batue-

Hainbatentzat zera da 
ondorio nagusia: II. 
Mundu Gerratik EEBBek 
zuten bortxaezintasun 
aura galdu da 

N EWVORKTARRAK 

Gertatutakoari erantzutea 
nahi du jendeak, baina 
amorrua jokabide 
zuhurra rekin elkartzeko 
moduak bilatzen ditu 

tako bandera altxatu zutenean, 
jendea adoretzeko oihuen 
oihartzuna kalean barreiatu 
zen. Hainbat lagun «USA! 
USA!» aldarrikatzen hasi zire­
nean bertan behera gelditu zen 
oihartzuna. 

Bizi nahia nagusitzen 

HONDAKINEN ARTEKO ZEREMONIA. George W. Bush EEBBetako presidentea, megafonoa eskuan, Bob 
Beckwith suhiltzaileari elkartasuna adierazten World Trade Center zenaren hondakinen artean. 

New Yorken gertatutakoari 
erantzutea nahi du jendeak, bai­
na amorrua jokabide zuhurrare­
kin elkartzeko moduak bilatzen 
ditu. Etengabeko fluxuan dabi­
len hiria da hau, heriotzak bizia 
luzaroan gainditzerik ez duen 
hiria. Beharbada horregatik, 
edo agian jendeak, izugarrike­
riaz akiturik, atsedena behar 
duelako , gaueko 1 Oetan Park 
Slopeko jatetxeetan afaltzeko 
lekurik aurkitzea ezinezkoa da. Heriotza eta bizia Espero dezagun, bada, etxeo­
rratzen hiria, behingoz bederen, 
ideien eta jarreren oasi bat ez 
izatea Estatu Batuetako basa­
mortuan, baizik eta herrikide 
guztientzat jarraitu beharreko 
eredua. 

Eskerrik asko! 
Aurtengo edizioa babesle .I..I.".! .... ".1. 

Esta edici6n ha sido POS! 

Agencia Transfronteriza para el Desarrollo de la Eurociudad Vasca Bayonne-San Sebastian, Ararteko, Artenet, 
Asociacion de Periodistas Europeos, Bilbao Metropoli-30, Centro de Atraccion y Turismo de San Sebastian, 
Chillida Leku, Clinica Mayo, Cofradia Vasca de Gastronomia, Consorcio "Palacio Miramar", Departamento de 
Educacion, Universidades e Investigacion del Gobierno Vasco, Donostia International Physics Center, EiTB, EI 
Mundo del Pais Vasco, ETB, European Science Foundation, Eusko Irratia, Eusko Tren, Eustat, Federacion 
mercantil de Gipuzkoa, Feria de Teatro de Donostia, Festival de Cine de Donostia-San Sebastian, Fundacion 
Betiko/lbarra-Oriol, Fundacion Matia, HABE (Helduen Alfabetatze eta Berreuskalduntzerako Erakundea), 
Ihobe, lIundain Fundazioa, Imserso, Instituto Vasco de Administracion Publica IVAP/HAEE, Kutxa, Max Planck 
Prize for International Cooperation, Mendikoi, S.A., Miramon Kutxaespacio de la Ciencia, Pakea, Quincena 
Musical, Renfe, Sociedad de Estudios Vascos, Socintec, Tribunal Vasco de Cuentas Publicas, University Studies 
Abroad Consortium, Viceconsejeria de Politica LingOistica del Gobierno Vasco, Videoplay. 


